
 لومړۍ برخه
 

     ( Folklore )   فلکلور   

همدارنگه (١)د خلکو ټولنيز ژوند او د ژوندانه طرز او ډول ته فولکلور وايي. 

فلکلور ته په بېلوبېلو ژبوکې د فرهنگ عامه ، خلک پېژندنه ، دانش عوام ، خلقيات ، 

ندني او اوهم د اساطير او مېتولوژۍ نومونه ورکړل شوي دي . چې هريو د خلک پېژ

 د خلکو د فرهنگ معنى ورکوي . 

سربېره پر دې ښايي يادونه وشي،چې )) فلکلور (( يوه انگليسي جمله ده ، 

چې د ) خلک ( او ) لور ( څخه جوړه شوې ) خلک ( د خلکو او عوامو معنى 

ورکوي او ) لور ( د علم او پېژندنې په معنى راغلى دى ، چې په مجموعي توگه 

د اجداوو رسمونه او ددوى دعقايدو او د همدې رسمونو دڅېړنې دنيکونو عقايدو 

 معنى هم ورکوي .  

مېتولوژي او روايات ټول له عاميانه افکارو څخه راغلى ، چې ددوى 

دعقاېدوغوښتنو او تعبيرونو ممثل دى . په دې افکارو، رواياتو ، او افسانوکې په 

و خواوې ستره برخه لري . چې غالب ګومان بهرنى او نه ټاکونکى او طبيعى عنا صر

د شخصي عناصرو او افرادو په قالب کې را مينځ ته شوې او هغه څه چې په دې 

اساطير ) مېتولوژۍ ( او فلکلور کې د زياتې پاملرنې وړ دي هغه د فولکلور 

سمبوليکې خواوې او د اتلا نو پټ او مرموز کارونه دي . له دي اساطيرو او افسانو 

 وسته پاتې قومونو ښکاره او څرگند حقيقت دى . څخه د مړو او ور

 

دخلکو او ولسونو عنعنو او عقيدو پېژندنې علم  :په اصطلا ح کې فلکلور 

 دى .

 

 د فلکلور يا اولسي ادب پيدايښت :

                                                 
(  ٩١١١ت  (( پېښور اکيډمي ) _ فضل مير خټک ، ففبليات )) ادبي اصطلا حا

  (٩)کال ٦٩٣ مخ 

دفلکلور دپيدايښت او منځ ته راتگ په برخه ښايي ووايو چې : هغه وخت چې 

و سره مخامخ شو نو ددې مو جوداتو بشر د لومړي ځل له پاره د طبيعت له مشا هد

او اشياوو په مقابل کې چوپ او غلى پاتې نه شو او دخپل فکر د ډول سره سم يې 

څېړنه پکې وکړه. له هغي ورځي راهيسې چې انسان دوجود په ډگر کې قدم ايښى دى 

تل يې زيار ايستلى ، چې د اشياوو او موجوداتو حقايق او ريښې ځانته معلومې کړې 

ه له هر څه سره چې مخا مخ شوى فکر او غور يي په کې کړى ، څو يې يوه نو ځک

نتيجه لا س ته راوړي او دخپلې پلټنې دحل دتسکين له پاره يې دهر نا معلوم 

دمعلومولوپه غرض منډې را منډې کړي دي او د خپل محدود فکر له غوښتنې سره 

ې دې په هغه وخت کې سم يې تر يوه حده د خپل ځان قناعت حاصل کړى او څرنگه چ

دخپل ژوند لومړني پړاوونه يې وهلي او فکري وده يې تر دې حده نه ده رسېدلې ، 

چې دپيداېښت ټول ارونه او معماوې حل کړي او نه يې دومره تجربه درلوده چې 

دخپلو تجروبو حاصل دخپلې لا رې ډيوه وگرځوي او دهغې په رڼا کې خپلوڅېړنوته 

ل خيالبافيو او موهماتو يې لاس پورې کړ او د هر څه له دوام ورکړي نو په يو ډو

پاره يې اندې علت او دليل وټا که چې همدادليلونه او علتونه ورو، ورو درواياتو ، 

 داستانونو ، عقايدو او افکارو په شکل واوښتل او فلکلور يې منځته راوړ.

، متلونو فلکلور له لومړي ځل څخه سينه په سينه دداستان ، کيسې ، فکاهې 

او انگېرنو په شکل په منظوم اوپه  غيرمنظوم ډول خو په شفاهي تو گه تردې دمه 

 .  رارسېدلى

فلکلور ي کيسې ، داستانونه او روايات بايد ونه ږل شي که څه هم دزمانې په 

کږلېچونوکې اوښتې رااوښتې خپل ابتدايې شکل يې له لاسه ورکړى دى . خو بيا هم 

اود ملتونو دپېژندگلوۍ ډير رازونه په کې پټ دي . مېتولوژۍ يو لړ تاريخي وقايع 

 خپل قدر ښودلى او يو لړ تاريخي او د بشر پېژندنې پرابلمونه يې حل کړي دي . 

خلکو په خپلو فلکلوريکو اثارو کې هغه هنري څېرې ښودلې دي ، چې په 

. لنډه  خلق کيدوکې يې له عقل ، ابتکار ، فکر اواحساس څخه کار اخستل شوى دى

داچې مونږ هغه وخت دمبارزو انسانانوپه تاريخ پو هېدلى شو چې دفلکلور په هکله 

 کره او پوره معلومات ولرو.

 داولسي ادبياتو ا هميت : 

اولس هغه چينه ده چې ژوندترې را ټوکېږى . اوژوند د انساني فطرت د بېلا 

ه چې ملت په معنوي لحاز بېلو انځورونو هنداره ده فلکلور هغه ستره کلتوري پانگه د

ژوندى ساتي . ديو ملت فلکلور دهغې ملت ، فرهنگ ، ژبه عنعنه ، او اسا طيري 

 پديدې ژوندۍ ساتي چې همدغه پورتنۍ پديدي دملت روح گڼل کېږي .

 دپښتو اولسي ادبياتو ځانگړنې : 

_ پښتو اولسي منظوم ادب دعربي عروضو او ، او اوزانو تابع نه دى ، خپل ١

 ، اولسي وزنونه لري په سېلاب او هجاد شننې وړدي . ملي 

_ اولسي ادبيات دموضوع له کبله داولسي توب اوکليوالي ټولنېزو، اقتصادي ٢

 ، سياسي او کلتوري اړيکوڅرگندونکي دي . 

_ ژبه يې ساده ، سوچه او دخلکو يا اولس له ورځنۍ محاورې سره برابره ٣

 ده .

 قته پکې بل شى نه ليدل کيږي .ډېره مبالغه او غير له حقي _٤

 _ افسانوي رنگ يې تربيوي اړخ لري ، نه ويرونکى .٥

 _ دپردو ژبوله تسلطه خلاص دى .٦

 (١)_ ښکلا، اسانوالى ، اوريښتياوالى په ښه بڼه په کې ځان ښکاره کړى .٧

 دفلکلورمعنوي او مادي ارزښتونه !

 

کې  اوس چې تاسو پوه شوۍ چې فلکلور په اصل مادي اړخ !

داولسونودعنعنو او عقيدوپوهه ده نودابه هم له يا ده ونه باسو، چې اولسي ادب 

دخلکودمادي اومعنوي اړخ ته په پاملرنې داولس دپوهانو له خوا په شعوري توگه 

رامنځته شوى بلکې عامووگړو رامنځته کړى . که مونږ فلکلورته بدوي ياکليوالي 

لکلور داوسني ريښتينى او ريالستيکي ساينس ووايو هم سمه برېښي ، ځکه چې ف

نړۍ دفورم اوبڼې پېش گويې داوسنۍ پرمختللى نړۍ دپرمختگ فکرونه دخلکو په 

ذهن کې تداعي کړي که چېرته پخوانوکيسو او افسانوته ښه ځېر شو دا به ترې جوته 

                                                 
هـ  ٩٦٣١ادب پوهنه ، سيدمحى الدين )) هاشمي (( داريک کتابتون ، کال )   

  (٩)ش ( ٩١٣ مخ

شې چې په رښتياهم افسانې او خيالې انگېرنې داوسني ساينس زيږنده دي . که ديوان 

فسانوکې له يوځاى څخه بل ځاى ته دسترگوپه رپ کې ځان رسوي يا کوم په ا

افسانوي اتل په يواځې تن له زروکسانوسره جنگېږي او دويښته په سوځيدودديوانو 

او ښاپېرو حاضريدل دادهمدې زمانې دالوتکې ، مبائيل ، انټرنيټ اوتوغندي پخوانۍ 

ښتينې نماينده گي کوي . په بېلګې دي ، چې داولسي ادب دمادي اړخونوکره او ري

مادياتو کې دسرچينې په استاځيتوب کار او زحمت دى که کرکيله ، ترکاڼي او نورو 

 جنگي مواردو کې راښکيلول دشفاهي ادب دريښتيني اولسيتوب ټولنيز هدف دى .

زمونږ په پښتو ادب کې مادي اړخونه هم دنړۍ مترادف ځکه دي چې دې 

نو په همدې اساس يې  خپل عکس العملونه ښودلي ،کهول دمادي پرستوپر وړاندې 

خلک دې ته چمتوکړي ، چې دکرکيلې زيار وزحمت او پوندگرۍ له لا رې ځان خپل 

 هدف ته ورسوي ،چې ددې بېلګې مونږ په قبل الميلادکې لرو .

دپښتو او اريايانو په مشهور کتاب ) ويدا ( کې راغلي : پوه او دانشمندانسان 

 بوخت  وي .تل په کرهڼه کې 

 همدارنگه په بل ځاى کې وايې : 

اى انسانانو ! دغنمو او نوروشيانو د کرهڼې له پاره په سپاره ، ځمکه څيرې 

په اوستاکې _ چې دپښتنو او  (١)کړئ ، ښکلې اربې وچلوئ  او ځانونه پرې وساتئ

ارۍ افغانانو دعنعنو او مېتولوژۍ کتاب دى _ زردشت ليکلي ځانونه په کرهڼه او مالد

 (٢)تشويق کړى  

همدارنگه د تيرو اسلا فوپه څېر اوسني پښتانه هم دکرهڼې او زراعت له لا 

 ري خپل دژوند ستونزې حلول غواړي لکه داژوندۍ بڼه : 

 (٣)شــــولې ټکومــــــــه تــــــــابه واده کـــــــــــړمـــــــــــــــــــــــــه 

 پلانې ته به دې ورکمهپــــــه خداى ) ج ( مې دې قسم وي 

 همدا اوهمدي ته ورته بېلګې دپښتوادب په لمنوکې ځاى په ځاى ليدله کيږي . 

 

                                                 
عبدالحى ) حبيبي ( پښتوادبياتوتاريخ لومړى اودرېم ټوک ، دانش خپرندويه  

  (٩)ټولنه پېښور ) ٩٦٣٧ هـ ش ( کال ٧٤ مخ

  (٢)  همدااثر ) ٧٣ ( مخ 

 ٩٦٤٤محمد اسماعيل يون ، دپښتوشعرهندسى جوړښت ، دانش خپرندويه ټولنه ،)  

  (٦)هـ ش (کال ٩٢١ مخ

دادب آره موخه دخلکو او اولسونو روزنه او تربيه ده . که  معنوي اړخ :

دهر اولس ادبيات وي دهم هغي ولس دمذهب او عقيدوي معنوي خصوصياتوپه 

دانساني ارزښتونودغوښتلو په موخه په  کږلېچونوکې خړوبېږي اوداولس له پاره

ټولنه کې رامنځته کيږي ، په پښتوادب کې هم په دې اړه ډېرې څرگندونې ځاى په 

ځاى راغلي که مذهب ، تاريخ ، اوکه حماسه ده دپښتوشفاهي ادب کې ورته پوره 

ځاى ورکړل شوى دى . او د خپل اولس يې په دې برخه کې پوره روزنه کړې ده . 

 (١)وګوروچې په پښتوادب کې تر کومه حده معنوي ځواک غښتلى دى . راځئ چې 

وعده او ژمنه په پښتنوکې تر هر څه لوړه اوستره پانگه گڼل کيږي ، چې دلته 

 همدااثر داسې راغلى :

 يــــــــــــــــــوه وعـــــــده را ســـره کېــــــــــږده

 چې د صراط په پله به يوځاى سره ځونـه

چې پښتانه ځوانان څه ووايي پښتنې پېغلې هم دخپل ولس ځوانان  ددې ترڅنگ

 د کار په مرحله کې تاند اوهاند ليدل غواړي اوداسې هيلې څرگندوي :

 سپـــــوږمــــۍ څـــرک وهـــــه راخــــېـــــــژه

 اشنـــا دگــلــــــولــوکـــوي ګــوتــې رېبينـه

تل شوې چې لکه روح او جسم . حماسه دپښتنې کلتور په خټه کې داسې اخس

کوم شى چې دپښتو ادب گاڼه گڼل کېږي هغه همداحماسه او وياړنه ده ، چې دوطن 

 پرستۍ خوند په کې غالب دى . ددې په دليل مونږ دمېوندحماسه لرو 

 چې :

 کـــه پــه مېــونـــد کـــې شهيـــد نــه شوې

 (٢)خداېــږولا ليـه بې ننگۍ ته دې ساتمه

ه تاريخونوته مخه کړوپښتواولسي ادبياتو په هکله پوره پانگه لري همداسې ک

 ، دابېګه :

 

دشاغاسي کلا دې ولې          عبـــــــــــدالرحـمــــــــانـــــــه زوروره        

                                                 
 (٩) اريانادايرت المعارف ، ) درېم جلد ( پښتوټولنه ، کال ) ٩٦٧٦ هـ ش ( 

 _____________________ Hiwad .com           (  دهېوادانټرنيټي پاڼه  ٢)

 ورانولـه

 يـــــــــــا : 

 هخـــــــــــانـــــــــــه راځــــــــــــــــــــه دلــــــــــــــــــــبر

 ډکـــــــــــې لا رۍ د جنکــــو لنــــدن تــه ځينـــه

 دجنــــکــــــــــو قــــــد ر يــــــې کـــــم کـــــــــــــــــړ  

 (١)امان الله تــه دې خداى ) ج ( لوڼـې ورکـوينـه    

لنډه داچې دپښتو اولسي ادب له هره پلوه خورا بډاى دى هيڅ داسې اړخ ترې 

 ، چې د ټولنې پوري اړه ونه لري . نه دى پاتې

  

 

 

 

 دويمه برخه

 

 دپښتو اولسي ادبياتو وېش : 

په نړۍ واله کچه د فلکلور په هکله ډېرې وېشنې راغلي ، خو مونږ ترې يو 

 انتخابوو اوورسته خپلو پښتو ادبياتو ته د کره کتنې پام ور اړوو .

 (٢) فلکلور درې برخې لري : 

 لکلور _ شفـــــاهــــــي ف١

 _ غير شفاهـي فلکلور ٢

 _ نيم شفــاهـي فلکلور٣

_ په شفاهي فلکلور کې : محاورې ، متلونه ، سندرې ، چېستانونه ، ١

 فکاهيات ) ټوکې ( دودونه ، موسيقي ، سيمه ايز خواړه سيمه ايز ادب . 

_ په نيم شفاهي فلکلور کې : خرافاتي عقيدې ، سيمه ايزې لوبې نڅاوې او ٢

                                                 
  (٩) دپښتو شعر هندسي جوړښت ) ١٢ ( مخ 

      Benawa . comدبېنوا انټرنيټي پاڼه  (٢)

(c) ketabton.com: The Digital Library



 

 

 ( folklore) فلکلور

7 

. په عمومي تو گه ادبيات که دهرې ژبې وي په منظومو او منثورو وېشل (١)نور راځي

 کېږي همدا سې د پښتو اولسي ادبيات هم په ادب وېشل کېږي .

  

 

 

 منظوم :

 

 پښتو منظوم شعرونه بيا په دوه بر خو وېشل کېږي :  

 الف : عامې اولسي سندرې يا شعرونه ، ب : ځانگړې اولسي سندرې 

لسې سندرې هغه دي چې ويناوال يې معلوم نه وي ، لکه :  الف : عامې او

دميند و سند ري ، دماشومانو سندرې ، منظوم چېستانونه ، داټن نارې ، سروکي ، 

لنډۍ ، د نکلونو نارې ، کاکړۍ ، تاريخي نارې ، منظوم پالونه ، منظوم متلونه ، 

 ښځينه سند رې ...

افيه او رديف لري او منثور يادونه : مونږ منظوم شفاهي ځکه وايو چې ق

شفاهي ځکه وايو چې دنثر په قېد موجوددي ، داددې دليل نه دى چې گواکې په ليکنۍ  

 بڼه په اولس کې شته .

  

 دمنظوم اولسي ادب ژوندۍ بېلگې او محتوا :

 (LullaBy لا هو( : ))أ _ دميندو سند رې ١

ر وخت هغه اولسي سندرې چې ميندې يي دماشومانو د اوده کېدو پ

دکرارولوپه موخه وايي . ماشوم په غېږ کې داچولو پر مهال په ورو، ورو ټپوي او 

لا هو د غږ په بد رگه داسند رې واي : داسند رې دمور د احساساتو اوعا أ ورته د

لا هو کې  دخور جذبات هم ليدل کېږي أ طفې دسپېڅلتيا څرګند ونه کوي ، خو په ځينو 

 کې خور هم پوره ونډه اخلي .، ځکه چې دکوچني په روزنه 

لا هو کې دماشوم دراتلونکي لپاره دعاگانې ، دخپلو او پردو دستاينې أ په 
                                                 

ادب پو هنه ، سيد محى الدين هاشمي ، داريک دکتابتونونو اداره ، کال )  

  (٩)٩٦٣٩ هـ ش ( ٩١١ مخ

اووياړنې په ساده اوغير فني تکتيک سره په کراره کراره په يو خاص سند ريزوزن 

 اوو زم ويل کېږي چې يو ځانگړې او خوږ تاثير لري ، دا بېلگه يې رااخلو : 

 

 لا هـو.أ زمــــــــــــــــــــــاجـــانـــه لا هو شـــه . أ شـــــــه لا هــــــــو أ 

 دوطــــــــــن په نـــامــو ننــگ پلا ر دې تلى دى په جنــگ .

 بلـــــــــــــــه ښه توره په څنـگيــوټوپـک پـــه غــــــــــــــــــاړه . 

 لا هـــــــــــوأ هــــــــــو شـــــه لا أ گټــــــــي تـــاتـــــه بــــه پښتــو.

 (١)لا هـــــوأ خـــوب دې درشــي په لېمــو       زمـــــــا جـــــانــــــه   

 د ميندو سند رې په بېلا بېلو ډولونوله ميندو له خوا ويل کېږي .

 

 دماشومانو سند رې :

يا  دماشومانو سند رې ماشومان په لوبو اوتفريحى حالت کې لولي ، 

دمشاعري په ډول دي اويا هم دا سند رې په يوازې توگه ماشومان وايي دا سند ر ې 

او شعرونه هم په ساده ډول  او دروانې نگه محاورې په چوکاټ کې ويل کېږي . چې 

دلفظ او لفاظۍ جنبه يې دمحتوا په پر تله قوي  وي . دماشومانو سند رې دقافې او 

يڅ تسلسل ) لفظي او معنوي تړاو ( نه لري . رديف د سمښت په موخه بعضې وخت ه

  دماشومانو سند رې خورا ډيرې دي . چې ځيني يې دادي : 

 اکــــــــو بکــــــــو ســـــــر سينــــدکــــــــو

 ابــــــــــــاسيــــــــن څپـــــــــې څپــــــــــــې

 يغــــــــــوامــــــــې لا ړه پــــــــه رمبــــــــــ

 په ميدان کې دوه هيلۍ دي دواړه گوتې خوځوي .

××× 

 همدارنگه بله بېلگه :

 چــــرگــــه مــــــــــې نــــــــاجـــــــــــوړه ده

 بـــانـــــــــه مــــــــې ورتــــه جـــــــــوړه ده

××× 

                                                 
  (٩) ففليات ) ادبي اصطلا حات ( ١٣ مخ .

 ډم ډم دچـــــــــــــــــــــــــــــــرګ واده دى

 کــــــــې بيــــده دى چـــرګ پــــــــه لا ره

××× 

 ځــــــــئ چـــــــــې ځــــــــــوکــــــــو روتـه

 (١)مـــــرغــۍ ولا ړې چـــــــــولـــــــــوتــــــه 

 

 

 

 منظوم چېستانونه ) پوښتنې ( :

 

پوښتنې  نظمونه اکثره د کوچنيانو او ځلميانو له خوا پخپلو مجلسونو کې  

يې وړاندې کوي دې ډول ادب سره دماشومانو ذهنونه او ويل کېږې او يو بل ته 

قريحې پياوړې کېږي چېستانونه د معما په ډول گونگه بڼه لري ، خو د ځينو قرينو له 

 مخې يې د پېژندلو او ځواب را اېستلو لا رې اسانه کېږي ، لکه : 

 لــــه  پاسـه راغى سـور بــلـــــــوڅ

 ×پياز ×                        اغوستى يې دى پنځه پنځــوس      

 × کټ × وچ کــلک لــــــــه کـــــولمـــو ډک                             

 زمــــــا سپينـــــــه کـــــــــــوټـــــــــــه 

 ×هگۍ × نــــه يـــې لا ر شتـــــه نـــه کـــوڅـه                             

 ــــــــــې لـــــــــــري ســـــل خـــــــــولــ

 × غلبېل × نــــه گېــــــډې نــــه کــولـمې لري                             

 ســـــوردې سنـــــــــد وخـــک دى 

 ×انار × لــــــــه ســــــــرو غميــــــو ډک دى                             

 نــــه يــــې پښـې شتـه نـه لا سونه 

 ×پنډوس × ـــوکـــامــــان وهــــــي ټــــوپـونـه                              يـ

                                                 
  (٩) دکوچنيانو ادبيات ٩٣٩ مخ

 جـــينـــجـــــړ تـــاتـه جينـجړ مـاته 

 (١)× لوږى × جـــيــنـــــجـــړ وخـــاتـه اسمـان ته                              

 

 داټن نارې : 

زې په اټن کې ويل کېږي په داټن نارې لکه له نا مه څخه يې جوتېږي يوا

ناستې اوبې له اتڼه نه ويل کېږي او که وويل شي خوند نه کوي . ښځې هم په خوښيو 

کې اتڼ کوي او نارينه و داتڼ نارې ښځې هم پخپل اتڼ کې زمزمه کوي ، خو ښځې بيا 

ځانته بېلې داتڼ نارې هم لري . داتڼ نارې پر ډول ډول او بېل وزن داتڼ چيانو له 

 وسره سم ويل کېږي ، لکه :حرکات

 ښــــاېستــې کــــه ستــا رضــا ده

 (٢)ستـــــا دقـــام بــــدي پــر ما ده 

 يـــــــــــــــــــــــا : 

 زمــــــا ، زمـــــــا شېـــــــــرينـــــــې

 وکـــــــــړه اداشـــېــــــــريـــنـــــــــــې

وخت عشقي بڼې لري ، خو حماسې  نارې  د اتڼ نارې دمحتوا له کبله زياتره

 هم شته ، مثلاً :

 

 غــــازيـــــان کــــــړي اتــــڼــــونـــــه

 درتـــه خـانـدي غـرونـه ، غـرونـه

 غـــــازيــــان راغــلــــه جـــــوپــــــې

 پــــرې شـيـنـــدي جــونـــه گلـــونه

 

 سروکى :

                                                 
  (٩) دکوچنيانو ادبيات ) ٩٣٤ _٩٣٣ مخونه (

  (٢) دپښتو شعر هندسي جوړښت ) ١١ ( مخ

له پښتونخواکې د پښتو په منځ کې ډېر يو داسي اولسي نظم دى ، چې په ټو 

مروج اودود لري په سروکي کې دپښتني دود ټول مضامين دلنډيو په وراچولو ځاييږي 

، سروکې تاريخې ، عشقي او اخلا قي جنبه لري . اکثره عشقي سروکي دښځو له خوا 

 لوستل کېږي ، چې په لا ندې ډول دي . 

 تاريخي سروکي : 

 ــــه راځــــــــــــــه دلــــبــــــــــــره .خـــــــــــانــــــــ

 ډکــې لا رۍ دجـينــکو لنـــدن تــه ځـيـنـه

 دجـيـنــکو قـــــــــدر يــــــــــې کـــــــم کــــــړ .

 امان الله ته دې خداى )ج( لوڼې ورکوينه

 . خــــــــانــــــــــــه راځــــــــــــــــه دلــــــبـــــــــــره

 ډکـې لا رۍ دجـيـنـکو لـنـــدن تـه ځـيـنــه

×  ×  × 

 

 عــبـــــــــــدالـــــــــرحــمـــــــانــــــــــه زوروره

 دشـــــاغـاســي کــلا دې ولــې ورانــولـــه

 دپـښـتـنـــــــولا رې شـــــــــوې بـنــــــــــــدې

 دې انگريزانو په مونږ ډيروکړل ظلمونه

 

 ــــــدالــــــرحــمــــــــــــانــــــــــه زورورهعـــبــ

 دشـــــاغـــــاســي کــلا دې ولــې ورانوله .

 اخلا قي سروکي : 

 زويه بيـــــدارشــــــــه

 په مينه ښکل کړه دخپل مور او پـلار لا سونه .

 کـه نيک مرغي له خدايه غـــواړي

 د مشر منه او په کشر کړه رحمونـه

 ـيــــــدارشـــــهزويه بــ

 په مينه ښکل کړه د خپل مور او پلار لا سونه .

 عشقي سروکي :

 اوبـــــــــــــــه دې وړيــــــــــــــــــــنـــــــــــــــــــــــــــــــــــه

 پاســـه لا لـيــه مـــازيـگـــردى اوبــه دې وړيـنــه

 ډکـــــــوه نـــــــومـــنــــــــگـــــــــى پـــــه ورو ، ورو 

 اوبـــــــــــــــــه دې وړيــــــــــــــــــــــنـــــــــــــــــــــــــــــــه

 چـــــې مـــې لا لـى لـــه خــوبــه پانه ســي مـينـــه

 پـــاســه لا لـيــه مـــازيـگــر دى اوبـه دې وړينــه

 

 لنډۍ ) ټپه ، مسره ( : 

شعري فورم دى چې پرته په پښتو ژبه کې نور په هېڅ  لنډۍ داسې يو منظوم

يوې ژبه کې نه ليدل کېږي . لنډۍ دفورم له مخې خوراکوچنۍ ، خو دمحتوا له مخې 

ډېر دروند معنوي بار لېږدوي ، لنډۍ په پښتوژبه کې ډېر لر غونى تاريخ لري . هغه 

اوله شيدوپى  وخت چې اريايانو دکوم ځانگړي مطلب او موخې له پاره گلان ريبدل

ء جوړېده نو دا خبره په دې ټپه کې ښه جوته کړې ده کيداى شي کومه مخصوصه دوا

 . 

 سپـــــوږمـــۍ څــرک وهـــه راخيــــــژه

 جانان دگلو لو کوي ګوتې رېبينــــــه

( څپې  ٩دلنډيو فورم له دوونيم بيتو څخه جوړدى ، لومړۍ مسره يې ) 

 ده .  ( څپې ١٣اودويمه مسره يې ) 

 پـــــاس پـــــه کـمــــــره ولا ړه گـــلـــــــــه

 نصيب دبل شوې اوبه زه درخېژومه

× × × 

 پـــه کشمــــالـــو کـــې مـې حـلا ل کړه

 چې جنازه مې ښاپېري اوچته کړينـه

× × × 

 

 سپـــوږمــــۍ تــاتـــه دې ســـــــلام وي

 تــا بــه زمـا جـانان ته ډېر کتلې وينه

 :  چاربيتې

داهم دپښتو منظوم ادب يو داسې فلکلوريک ژانر دى چې اوږد او سندريزه 

جنبه لري د مضمون له پلوه هر اړخيزه مضامين ليږدوي چار بيتې په اولسي ادب کې 

خورا مشهورې منظومې دي . دچاربيتي هر بند له څلوره مسرو څخه کم نه وي ، خو 

ه ده چاربيته کيداى شي چې هر څو بنده اوږده موضوع بيانول ددې فورم ځانگړن

 ولري . راځئ چې د چاربيتې يوه بېلگه دلته راوړو : 

 دپښتنې پېغلې له خوا

 نــــــــاستـه يـم دفـکر پـه ټـال زانـگم چـېـرته يـــار گورم

 زه مستـــه ليــلايـم ستـــرګـې اچــــوم خـريــــدارگــــورم

×  ×  × 

 فکــر پــه ټـال زه نېشـــه دبـې ننگـويـمنــــــــاستــه يــم د

 تــېــــرشـو پېـغـلتـوب رابـانــدې ونــــه دلــونــگــــو يـــم

 يـــم پــه عطـرو وتــره ګــوښـه نـاستـه لـه بـې نـنــګــــويم

 ځان له دمجنون پــه شان په صـدق کې دلـدار گـــــورم

× × × 

 ــاشــقـۍ مــې پـه بـدن لگــيســــــره لــمبـــــه داور دعـــ

 ستــا دخـولــې خبـــرې ځــکــه ما بــانــدې مـلـهـم لگي

 غــوڅــو پــرهــرونـــو تـــه پـټـــۍ پـــه څـــــو رقــم لــگـــي

 ستــــا رنــگــــارنــگ خــنــــدا ډول او سنــگـــار گـــورم

× × × 

 ـرت پـه روح او تن لرينـــاز بــه پــر هــغــه وړم چې غــي

 شــــــــوق دازادۍ دويــــنـــــــو دادســــره کــفــــــن لــــري

 زه بــــــه دهـــغـــــه شـــم چــې دې مـيـنـه پـه وطــن لـــري

 سپينه خوله به ورکړم چــې دى راشــي ورتــه لارگـورم

× × × 

 سپينه خوله مې ستاده،غير غماز ورته راتلى نه شي

 دې بـــاغ د تــوتيـــانــو تـه ټـپــوس او زاغ کتى نـه شي

 تـــاوتـــرې نـــه زمــرى گيـــډران ورتــه ختـــى نــه شـــي

 (١)زه حـضــرت ولـي يــار دوطـن زلـمـى نـامـدار گـورم

× × × 

 الف( منظوم متلونه : ) 

جمله ده چې  متل د مشرانو هغه سپېڅلې په تول پوره دمعنى نه ډکه او لنډه

زمونږ دپښتنې اولس دژوند او ژواک اخلا قي استازيتوب کوي . که دنورو اولسي 

شاعري او فلکلوريک ادب ليکوال او ويونکى يې نه دى معلوم دټول ملت گډه شتمني 

 ده . 

تل په لنډ بحر او سېلاب کې ستر مفاهيم او معنوي ځواک لېږدوي متل خورا 

زون  وي او هم روان په متل کې هره جمله او تر فصاحت او بلا غت لري . هم مو

کيب دانساني ژوند دبېل بېل اړخ سره تعلق لري دپوهې معقولې او په تجربواستوارې 

 نکتې په کې پرتې دي لکه : 

 

 چـــــې څــــــــــه کـــــــــــرې  -١

 هــــغــــــه بـــــــه رېــــــــبـــــــــې

 ـــــار دي چــــــې څـــــه تــي -٢

 هـــــغـــــــــــــــه ديــــــــــــار وى

 بـدخـوى چې زورور شي -٣

 نــو عـقــــل مـــــرور شــــــــــي

 ژرنــــده کــــه د پــــلار ده  -٤

 خـــــــــــــــــــو پـــــــــــــــه وار ده

 ) ب ( خاص منظوم اولسي ژانرونه : 

رو ليکوال معلوم وي ، په دې کې ، غزل ، داهغه ژانرونه دي چې د اکث

څلوريځې ، داستانونه ، مقام دوه ايزې او داسې نورراځي . دلته دا پوښتنه پيدا کيږي 

                                                 
پښتانه شعرا ، عبدالله بختانى )) خدمت گار (( درېم ټوک ، دولتي مطبعه ،  

  (٩)کال )       (  ٢٢١ مخ

، چې نيمه عروضي ) ديواني ( منظومې دي ؟ ځواب به مو داوي ، چې په پښتو 

اولسي ادب کې پورتنۍ ذکر شوې منظومې په اولسي وزن او څپو برابرې دي . ځکه 

 : يې خاص اولسي منظوم ژانرونه بولو . اوس دهمدې منظومو بېلگي رااخلو 

 غزل : 

اولسي غزله څه په بل ډول وي ، چې دعروضي غزلو سره کاملاً توپير  

 جوت دى .

 مثلاً : 

 يـــار چــې جــلا شـي خلکو دادى پېغور

 لـکــــه يـعــقــوب ورپسې شـومه شوکور

ـــــه راشـــــــــــي دلــــبــــــــر         چــــــــې پــــــــــه کــلــــــــــــه بـــــــ

خـــــنـــــــــداشــــــي دلـبــر تــر جــار بــه کــــړم ســرومـال کـلى وکور         

 مـــيــــنــــــــــې ديــــــــار کـــــــړم رنــځـــور

ــــــــــــور         نـشــتــه ثاني دې نــورتــه يـې احـــــوال مـــــــې دي دمــنـــــــصـــ

 غـمـخـور

اخـر يــې تـن شـوکـبـاب د عـشــق پـه اور           بـندي دزلفو په دام پروت دى 

 نسکور

حـــبــــيـــــب الله دى غـــــــــــــــــــــــــــــــــلام         غــــواړي 

 ــــــــــو جــــــامدســــــــــــــرولــــبـــ

 مقام : 

مقام هم داولسي غزل په څېر خورا ساده او عام فهمه پښتنى ژانر دى ، چې 

 دداستان او غزلو څخه مخکې يا په منځ کې ويل کېږي . 

 لکه : 

 دکــم اصـــلو لــه يـارۍ نـه واخــلــــه لاس

 مـــه غــولـېــږه دهـغـــو پــه تـش لـــبـــاس

 

 صـــلو يــارانــه دخـره ســورلي دهدکــــم ا

 عاقـبــت بـه دې په کنده کړي راخـلاص

 کــه اصـيــل سـره دې لـږه نـيـکي وکـــــړه

 شــامــدام بــه درنـه گرځي کوزو او پاس

 لـــه کـــم اصـــلــونـه وفاکلــه مونده شــي

 دا متل دى په هر ځاى کې عام و خاص

 رې ورنـه تښـتهچـې لــه لـرې نـه يـې گـو

 (١)گلســتـــانـــه ورســــره مـــه کــوه بــاس

 

 

 

 څلوريځه : 

 نــظـــــر مې وکـــړ کــون ومــکــــــــــان ته

 دې کښتې، پورته ځمکــه اسمـــــان تـه

 څــــه چــې لـيــــده شـو ، يــــــوازى دى و

 (١)شتــــون دذات دى گـــوره جــهـــان ته 

 ) ملا احمد قندهارى (                                                    

 

 چاربيته : 

هغه اولسي ژانر دى ، چې بيتونه يې له څلورو مسرو کمه نه وي . په 

چاربيتو کې هرډول مضامين ليږدول کېږي . اولسي چاربيتې د دېواني چاربيتو په 

دا چاربيته دبېلگي په ډول راوړو  پرتله ډيرې سندريزې دي ، دبرهان الدين ننگرهاري

 : 

 سپـيـن جـبـيـــن دى نـورانــي مـاه تـابـان دى

 دښــايست شـغـلې تــرې خيـژي پـه هر لورې

 تور کاکل دې په سپين مخ گل دريحان دى

 اتشـــي پيـــزوان دې تـــل پـــه لبــــو ښـــــودي

                                                 
  (٩) دپښتو شعر هندسي جوړښت . ) ٩٩٤ ( مخ

  (٩) پښتانه شعرا دوېم ټوک . ٧٣ مخ

××××× 

 

 اسپيــن جـبــيـــن دې نـوراني شغلې دلمـر ک

 دښــايست دې پـه تمـام جهــان کــې نوم دى

 ټول صورت دې خوشبويې دمشک عنبر کا

 نـــه پټـېــږي شــان و شـکــل دى مـعــلـوم دى

 ښــاپــېــــــرۍ ټــول ننـدارى ستــا د ذيــور کا

 دبېــلـتـــون دلا ســه تــل مــيــن مــظلـــوم دى

 يـابـان دىدمــجـنــون پـه شـان مـې ســر پـه ب

 پېــغــــامــونــه تــل راځــــي داسـتـــادلــــورې

××××× 

 د مجنـون پـه شانې گـرځي واخله لا س له ما

 نــه جــــــوړېـــږي ستـــا شــړۍ زمــا لــه شالـه

 تــاتــــه شـــاتــه غــلامـان په دردى خاص زما

 ښـــه ښکـــاري هـــــــر ســــــړى دخپـلـه سياله

 قـرار کښـېـنــه نــور هـېڅ مه کړه التماس زمـا

 هـــرچـــې ځـــــاى هــــره مــرغـۍ لـه هره ځاله

 نــزديـکت زمـــا او سـتـا په رښتيا گران دى

 ستا په شان دى ماته نور هيڅوک نه گوري

××××× 

 نــزديـکت کــومـه ستـا ، پـلـو پـه ژونـد يمــه

 ـــــي، دعـــاشــقــــانــوکـــلــــه تمــــه قطـــع ش

 ستــا دمينې پــه اور سوزمـه ، دردمند يمـه

 زورولـــــى يـــمـــــــه ډيـــر ســتـــا غـمــازانــــو

 لـــه بــاقــي عـمر نه خوښ د مرگ په بنديمه

 چــې پـــه سـتــرگـــو نــه ويـنـــم وردخــوبــانــو

 گ آسـان دىهــــــر عـاشــق ته جدايي تــه مر

 ما دعشق کتاب کې لـوستى دغه تــور دى

××××× 

 هـر عــاشـــق تـه جدايـي لـه مـرگـه سختـه ده

 پـه رښتيــا سـره ، چـې زړه کې صادقان دى

 پـه نـصيـب کـي ورتـه ، ليـکه دادوخـتــــه ده

 تـقــديـري کــارونـه کـل د پـاک سبـحـان دى

 بــدبـخـتـــــــه ده دمينـــو دونـيـــا گــۍ ډيــره

 شپـه او ورځ دعشـق له درده ، په گريان دى

 )) برهان الدينه (( سـرومـال دى دجـانـان دى

 (١)کـه څه هم جانـان دى ځان له تانه ژغوري 

 ××××× 

 داستان : 

داستان د اولسي ځانگړو سندرو د يون ځانگړي فورم په تو گه دشکل او 

سکښت او بېل جوړښت لري . او د اولسي ادب  مضمون دواړو له پلوه ځانته خاص

هرڅيړونکي په دې پوهيږي ، چې زمونږ اولسي ادبيات دمضمون له پلوه زمونږ د 

اولس دقامي ژوند هنداره ده او د شکل له پلوه زمونږ دژبې خاص ملي اهنگونه دي ، 

چې زوړ اريايي اساس لري او پښتانه مجلسيان يي په ځانگړي وزن او خاصه لهجه 

وايي . داستانونه هم د اولسي خاصو سندرو د نورو فورمونو په څېر اوږده ماضي 

لري او لومړي ځل ويلو اوځاى او نېټه يې معلومه نه ده . ېوازې د داستانونو هغه 

بېلگې ، چې د پټې خزانې په واسطه لا س ته راغلي څلورسوه کلن عمر لري په پټه 

ى او اوښ ( فولکلوريکه کوميډي ، خزانه کې دحافظ عبدالطيف اڅکزي د ) سو

 انتباهي داستان راغلى ، چې دلته يې يوکسر او يو بند راوړو : 

 

 

 

 

                                                 
  (٩) پښتانه شعرا دوېم ټوک ) ٣٤ ( مخ 

 غوږ ونيسئ يارانو داوښ اوسوۍ قصـه سوه

 خورا ډيره خوږه ســــــــــــوه

 يو سوى د اوښ اشنا ســـو

 بې حده يې هـمـــــرا ســـــو

 ســـــــوهياري به يې کوله يوله بله يې يارانـــه 

 (١)خــورا ډيــره خــوږه سوه

 على حيدر )) جوشي (( د داستان دابېلگه : 

 عـزرائـل ) ع ( راغـى تـرنـبـي اخـرزمـانـــه

 روح راکـړه مـهـربـانـه سـرداردمدينـــــــې

 عـــزرائـــــل ) ع ( راوړداپــيــغــــــــــــــــــــــام

 پــه نــــــام رســـول ) ص ( تـــه ودرېــد لاس

 خــداى ) ج ( پـــه تــاوايـــې ډيــر ســـــــــلام

 پس لـه سلامـه دې سفر دى لـه دنيانـــــــه

 روح راکـړه مـهـربـانـه سردار دمدينـــــــې

 

 

 

 درېمه برخه

 

 شفاهي ) منثور ( اولسي ادبيات : 

لنډې اولسي ادبيات هغه دي ، چې رامنځته کوونکي يې معلوم نه وي . 

خوږې او پخې ويناوې دي چې داولس په زړه کې رامنځته شوي دټول اولس ګډ مال 

                                                 
  (٩) دپښتو شعر هندسي جوړښت ) ٩٢٦ ( مخ

متلونه (١)دى . خوله په خوله ، سينه په سينه له يوه نسله تربل رانقل شوي . 

اصطلاحات ، چېستانونه ، ستړي مه شي ، ټوکې ټکالې ، دعاوې اوخيراوې کږنې ، 

 ر ( ډول په اولس کې موجودې وي .او انگېرنې او داسي نور په شفاهي ) منشو

  

  منثور متلونه :

دمتل تعريف مخکې په منظوم متل کې راغلي ، دمنثور متل مهمه ځانگړنه 

 داده چې د منظوم په پر تله دخلکو په خولوکې کم استعماليږي . 

 ژوندۍ بېلگې يې دادي :

 که غر لوى دى په سر يې لا رشتـــه .

 ـه پـټـېـــــږي .لمـــر پــه ددوگــوتـــو نـ

 اخــتــــر پـټ مـېـــــــړه نـــــــــــــــه دى .

 دنـــن کـــــــار سبـــاتـــه مـــه پـريږده .

 دکـبــــر کـــاســـه نســــکـــــــــوره ده .

 لـه پيتۍ نـه سوې غوښه ښه لگـي .

 

  پوښتنې يا چېستانونه :

او د خپلو مشاعرو او مناثرو په  چېستانونه اکثره دکو چنيانو پورې اړه لرې

 ترڅ کې يي وايي . لکه : 

 داڅــــــــــــــــه شــــــــــــــــــــى دى ؟

 چې سهــار پـــه څــــلــورو پښو

 غــــرمــــــــــــه پـــــــــه دوه پـښـو 

 اوماښام په درې پښو گرځـــي . 

 ځواب يې داسې دى :

    . ماشوم توب 

  . ځلميتوب 

                                                 
هـ ش (  ٩٦٣٩ادب پوهنه ، سيدمحى الدين هاشمي ، داريک کتابتون ، کال )  

  (٩)٩١٣ مخ .

 بوډاتوب . او 

 ټوله شپه گرځي او بېګا ته يوه روپۍ ځاى نيسي . 

 )) امساء ((      

 

 

 لاســونـه لري پښې نه لري .   

 تــــن لــــري ســـرنـــه لــــري .

 غوږ لري اوريدل نه کـوى . 

 )) کميس ((                         

 کږنې او انگېرنې : 

کرونولوژۍ او سوسيولوژۍ دڅېړنو له دا ښکاره ده ، چې فولکلوريک موادد

مخې دارزښت او اهميت وړ گڼل کېږي داځکه زيات فولکلوريک مواد نه يوزاې دا چې 

ريالستي بڼه لري ، بلکې ډيوې ټولنې دفرهنگ او کلتور معيار دټاکلو له پاره ديوه 

 واحد په توگه گڼل کېږي . 

ې که څه هم د خرافاتو ددغو لنډو ټکو پر بنا زمونږ په ټولنه کې کرکې ، کږن

له جملې به شمېرل کېږي ، خودا چې په دې کې زمونږ د اولس دکلتوري او فرهنگي 

ژوند بېلا بېلې خواوې ترې څرگندېږي څېړل اوراټولول يې ضروري کار گڼل کېږي ، 

دا به سمه وي . چې کرکې به عيني ، منطقي او علمي بنسټ نه گڼل کېږي ، خو دا 

الو کې ديوې پښې دمخنيوي له پاره دځان ساتلو په عرض تر چې اولس او بانډه و

سره کېږي په درنښت ورته گوري دساري په توگه دچاچې دښي لاس ورغوى 

وتخنېږي خوشحالېږي او داسې داسې انگيري چې  پيسې او شته به په لاس ورشي . 

ه اوکه چېرته دچا کيڼ لاس وتخنېږي ، نو داسې انگېري گواکې شته او دولت ورڅخ

 تلوني وې .

، چې ددغو فلکلوريکو موادو اهميت او خوند په دې (١)له دې کبله ويلاى شو 

کې دى چې داولسونو دوکړوتر منځ يې لرغونى او پخوانى ماهيت او بڼه ساتلې ده ، 

                                                 
( دپښتو ځينې فولکلوري روايات : سرڅيړونکى : على محمد))  منگل (( ٩) 

  ٣١هـ ش (  ٩٦٣١ازهر خپرندويه ټولنه کال ) 

 مخ

 ددې له پاره چې موضوع ښه روښانه شي يوبل مثال هم راوړو : 

 

 کږنه : 

لس داسې انگېرنه کوي ، چې يوڅه کله چې کيڼه سترگه په رپېدوراشي ، او

 بد پېښېدونکي دي اوداخبره په ننګرهار او کوز ه پښتونخواکې دودلري .

  

 انگېرنه : 

که چېرته په ) چايوو ( کې دچي شمۍ نېغه نېغه تاوېږي ،نو داسې انگېرل 

 کېږي ګواکې ميلمه راځي .

 پورته کيدل .يا داوبو پړخ کول . او يا هم د اوړو اغږلو کې د اوړو څخه غږ 

همدارنگه که د چا په خواکې يو بل کس خپله ستوماني وباسي يا خوله وازى 

وکړي ، نو په مشرقي اولسونوکې داسې انگېرنه کېږي ، چې خپله ستوماني يې پرما 

 .(٢)راواچوله 

 

 ستړي مه شي :

  

ډه د اسلام دسپېڅلي دين په راتگ سره په افغاني ټولنو کې د سلام اچونې عنعنه راگ

 شوه ، دمذهبي دعايي او عظمت له کبله يې په اولسونو کې ډېر ژرځاى ونيو . 

ددې تر څنگ په افغاني ټولنو کې داسې اولسي روغبړونه په ښکلو ښکلو وزنونو او 

بڼو دود لري چې دډير صميميت له کبله په عادي وخت کې دملگرو او عامو وگړو 

توکې دمشرانو او کشرانو تر منځ د )   ترمنځ استعماليږي . په عادي او عمومي حالا

 ستړي مه شي ( اصطلاح استعمالېږي . چې ستړى مه شې ، ستړى مه شې ، . 

دراتگ پر مهال پخير راغلاست ويل کېږي . او هر کله چې له لېري ځاى څخه يو پر 

بل سلام اچوي ، نو د ) ښه چارې ( غږ پرې کوي . په مقابل کې ورته لا ندې 

 کېږي . ځوابونه ورکول

                                                 
  (٢) اولسي را ټولونه . 

 _ تــــه ) تــاســو ( سـتـړي مــــه شــئ !

 مــــهـــــــــــربـــاني !/ _ مــــــنــــنـــــــــه 

 _ ژونـــــــــــــــــــدى اوســــــــــــــــــــــى ! 

 _ دښه چارې پر وړاندې ښه چارې .

 

 کيسې او افسانې 

 : 

ې مهم اړخ په غېږ کې نيسې ، کيسې او افسانې د فلکلوريکو ادبياتو يو داس

چې د اولسونو او خلکو دمعنوي او مادي اړخونوانځورگري . کوي کيسې او افسانې د 

ټولنيز ژوند معنوي هنداره ده . د پښتو ادب اولسي کيسې او افسانې ، عشقي ، 

حماسي ، او روزنيز مفاهيم پخپل ځواک د خلکو ذهنيت ته ورلېږدوي . همداکيسې او 

، چې دپښتنې ټولنې دود ، عنعنه ، کولتور او د فرهنگ استازيتوب کوي ، افسانې دي 

لکه د ادم خان او درخانۍ کيسه ، ديوسف خان او گلمکۍ کيسه ، دمومن خان او 

 شيرنۍ کيسه . .. په فلکلوريک ادب کې دمنشور شفاهي ادب خلا ورډکوي .

 

 

 

 

 

 

 

 

 ) پايله ( 

دف دادى ، چې پښتو ادب او دپښتو له دې ليکنې څخه زمونږ اره موخه او ه

اولس ټول معنوي ارزښتونه خوندې وساتل شي . او د ليکنې منځپانگه او نتيجه داده 

چې پښتو اولسي ادب دپښتنې کلتور ريښتيني هنداره ده . او دې اولس دژبي ، عنعنى 

او مېتولوژۍ نماينده گي کوي . اولسي ادب دخلکو دروان او اروا پوهنې انځور 

لوې او په پيداگوژيکې جنبه خپل اولس دښووني او روزنې ډگرکې په فکري لحاظ تمثي

روزي . فلکلور زمونږ د تاريخ ژوندى کوونکى عنصر دى . افسانې ، متلونه ، او 

منظوم اولسي ژانرونه ټول معنوې ارزښتونه پخپل غېږ کې رانغاړي . چېستانونه 

ې داولس سوچه او نگه تومله په دماشومانو ذهنونه پياوړې کوي ، دود او انگېرن

 خلکو کې ساتي . 

لنډه دا چې فلکلور داولسونو او پر گنو ټولنيزه هنداره ده . داوسنۍ پر 

مختللې نړۍ د پر مختگ تاداو په پخوايې او لرغوني فلکلور کې ايښودل شوى او 

 درياليزم بنسټ او سر چينه همدا اولس او اولسي ادبيات دي . 

 

 

 

 

  بلوگرافي (کتاب ښود ) ب

 

 م ( . ١٩٩٩خټک ، فضل مير )) ادبي اصطلاحات (( پښتو اکيډمي کال : )  -١

 هـ ش ( . ١٣٣١هاشمي ، سيدمحى الدين ، ادب پوهنه ، اريک کتابتون ،کال )  -٢

حبيبي ، عبدا لحى ، پښتو ادبياتوتاريخ ، لومړى او دويم ټوک ، دانش خپرندويه  -٣

 ش ( .هـ  ١٣٣٤ټو لنه ، پېښور . ) 

يون محمد اسمعيل ، دپښتوشعر هندسي جوړښت ، دانش خپرندويه ټولنه ، کال )  -٤

 هـ ش ( . ١٣٧٧

 هـ ش ( . ١٣٤٣اريانا دايرة المعارف ) دريم جلد ( پښتو ټولنه ، کال )  -٥

  Hiwad@yahoo.comهېواد انټرنيټي ويپانگه                    : -٦

   Benawa@yahoo.com :                     بېنوا ويپانگه              -٧

خدمتگار ، عبدالله )) بختانى (( پښتانه شعرا ، ) دويم ټوک ( دولتي مطبعه ، کال  -٣

).( 

منگل ، على محمد دپښتوځېني فولکلوري روايات ، ازهر خپرندويه ټولنه کال )  -٩

 هـ ش ( .   ١٣٣٥

